
«ԹԱՅԳՐ ԳՐՈՒՊ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2

	1
	ՀՀ ԿԱ պետական եկամուտների կոմիտե


	1․ Նախագծի հիմնավորման համաձայն` ապրանքների ցանկում կատարվում են հստակեցումներ, մինչդեռ Նախագծի հավելվածով հաստատվող ցանկում առաջարկվում է լրացնել շուրջ 400 մլն. դրամ արժեքով մի շարք ապրանքների ցանկ (խոհանոցային սարքավորումներ, խոհանոցային պարագաներ, սպորտային պարագաներ, լամպեր, օդափոխության համակարգեր և այլն), ընդ որում դրանով պայմանավորված` նախկինում ներկայացված ներդրումային ծրագրերի ցուցանիշ​ներում որևէ փոփոխություն ներկայացված չէ: Ավելին, ներդրումային ծրագրի արդյունքում ստեղծվող աշխատատեղերը և պլանա​վորված միջին աշխատավարձերը, Նախագծի հիմնա​վորման համաձայն, մնում են անփո​փոխ: Այս առումով կարծում ենք, որ ներդրումային ծրագրի շրջանակներում ներմուծվող ապրանքների ծավալի ավելացումը շուրջ 13 տոկոսով անհրաժեշտաբար պետք է փոփո​խություններ առաջացնի նաև ներդրումային ծրագրի իրագործման ցուցանիշներում, ինչը չի բխում ներկայացված առաջարկից:

Հաշվի առնելով վերոնշյալը` հայտնում ենք, որ Նախագծի ընդունումը, առանց ներդրումային ծրագրի պլանավորված ցուցանիշների փոփոխությունների, հիմնավորված չէ: 
2․ Միաժամանակ, հայտնում ենք, որ Նախագծի հավելվածով հաստատվող ցանկի որոշ տողերում առկա են խմբագրական անհստակություններ: Մասնավորապես` նշված ցանկի 67-րդ և 68-րդ տողերում անհրաժեշտ է նշել ապրանքների քանակները, 683-րդ, 872-րդ, 873-րդ, 1023-րդ, 1057-րդ և 1058-րդ տողերում անհրաժեշտ է խմբագրել ապրանքների չափման միավորները և դրանք համապատասխանեցնել նշված տողերում ներկայացված ապրանքային դիրքերի համար Եվրասիական տնտեսական հանձնաժողովի խորհրդի 2012 թվականի հուլիսի 16-ի թիվ 54 որոշմամբ հաստատված արտաքին տնտեսական գործունեության միասնական ապրանքային անվանացանկով սահմանված չափման միավորներին, իսկ 1031-րդ տողում անհրաժեշտ է նշել ապրանքի հայերեն անվանումը:
	1. Ընդունվել է ի գիտություն։
Ներդրումային ծրագրի շրջանակներում կառուցվում է տարածաշրջանում ամենամեծ մարզաառողջարանային համալիր և ընտանեկան ժամանցի փակ կենտրոն, որի համար ընկերությունը նախատեսում է իրականացնել շուրջ 11.4 մլրդ ՀՀ դրամի ներդրում։
Հաշվի առնելով ներդրումային ծրագրի զգալի ծավալները և ներկրվող առանձին ապրանքների՝ տվյալ փուլում ոչ հստակ լինելը, ներդրումային ծրագրով նախատեսվել է ներմուծումներն իրականացնել առանձին խմբաքանակներով և սույն նախագծով ներկրվող ապրանքների առաջարկվող ավելացումները կատարվում են նույն ներդրումային ծրագրի շրջանակներում, համարվում են դրա բաղկացուցիչ մասը, հետևաբար՝ ծրագրի ցուցանիշներում չեն կարող առաջացնել փոփոխություններ։
 Միաժամանակ՝ արդյունաբերական ընկերությունների մրցունակության բարձրացման, ներդրումների ներգրավման նպատակով՝ ՀՀ կառավարությունը որդեգրել և իրականացնում է սահմանի վրա ավելացված արժեքի հարկի գանձումը փուլ առ փուլ վերացնելու քաղաքականություն, որը ամրագրված է ՀՀ կառավարության 2014 թվականի մայիսի 19-ի «ՀՀ կառավարության ծրագրի մասին» N511-Ա որոշման Հավելվածի 2.2.2.2 կետում։ Նշված քաղաքականության իրականացմանն է ուղղված նաև «Ավելացված արժեքի հարկի մասին» ՀՀ օրենքի 61 հոդվածով սահմանված դրույթը և ՀՀ կառավարության 2011 թվականի օգոստոսի 4-ի N 1119-Ն որոշումը։
Ընդունվել է և կատարվել են համապատասխան փոփոխություններ։

  

	2
	ՀՀ արդարադատության նախարարություն
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2016 թվականի հունիսի 2-ի N 582-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

          «Հայաստանի Հանրապետության կառավարության 2016 թվականի հունիսի 2-ի N 582-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:
	Ընդունվել է ի գիտություն:

	3
	ՀՀ ֆինանսների նախարարություն 


	Ի կատարումն ՀՀ վարչապետի ս.թ. օգոստոսի 3-ի թիվ 02/23.21/11348-16 հանձնա​րա​րա​կանի հայտնում ենք, որ «Ներդրումային ծրագրի շրջանակներում «Թայգր Գրուպ» սահ​մա​նա​փակ պատասխանատվությամբ ընկերության կողմից ապրանքների ներմուծման դեպքում մաք​սային և հարկային մարմինների կողմից հաշվարկված ավելացված արժեքի հարկի գումար​ների վճարման ժամկետը երեք տարի ժամկետով հետաձգելու մասին» թիվ 582-Ա որոշման մեջ փոփո​խություն կատարելու մասին ՀՀ կառավարության որոշման նախագծի վերաբերյալ դիտո​ղություններ և առաջարկություններ չկան:
	Ընդունվել է ի գիտություն: 



	4.
	ՀՀ ԿԱ պետական եկամուտների կոմիտե


	Նախագծի հավելվածով հաստատվող` ներմուծվող ապրանքների ցանկի 6-րդ սյունա​կում անհրաժեշտ է հստակ տարանջատել ապրանքների ծագման և արտահանման երկրնե​րը` ՀՀ կառավարության 2011 թվականի օգոստոսի 4-ի թիվ 1119-Ն որոշման 2-րդ հավել​վածով հաստատված N 3 ձևը լրացնելու ուղեցույցին համապատասխան: 

Միաժամանակ, առաջարկում ենք Նախագծի հավելվածով հաստատվող` ներմուծվող ապրանքների ցանկից հանել 89-րդ, 95-րդ, 98-րդ, 99-րդ, 109-րդ, 113-րդ, 114-րդ, 135-րդ, 316-րդ, 318-ից 334-րդ, 374-ից 395-րդ, 397-րդ, 412-րդ, 487-րդ, 662-ից 665-րդ, 666-ից  673-րդ, 692-րդ, 694-րդ, 702-րդ, 703-րդ, 707-ից 709-րդ, 711-րդ, 719-րդ, 720-րդ, 723-րդ, 724-րդ, 726-րդ, 728-ից 730-րդ, 734-ից 737-րդ, 740-րդ, 745-րդ, 748-րդ, 752-րդ, 755-րդ, 756-րդ, 758-րդ, 761-րդ, 765-րդ, 769-ից 771-րդ, 773-րդ, 781-րդ, 792-րդ, 839-րդ, 849-րդ, 858-րդ տողերը` հաշվի առնելով այն հանգամանքը, որ նշված տողերում ընդգրկված են ընթացիկ գործունեության ապահովման համար անհրաժեշտ ապրանքներ (կահույքի պարագաներ, լամպեր, սոսինձներ):
	Ընդունվել է: 

